
Stiúrthóir an Chúrsa: Dr Róisín Ní Ghairbhí 

CÚRSA AN DARA BLIAIN

Déantar staidéar ar 9 n-aonad, le ceithre chúrsa léachta in aghaidh an tseimeastair agus seimineár seachtainiúil teanga a mhaireann ar feadh na bliana acadúla go léir. 

Cúrsaí Léachta:

SEIMEASTAR 1

GAE 201 An Nualitríocht 3: Litríocht do Pháistí (Ríona Nic Conghail)

 [Dé Luain 16.10i.n. – D211] 

GAE 202 ROGHA A Scéalta agus Scannáin 1: An Litríocht Taistil (Pádraig  Ó Liatháin) [Dé Céadaoin 12.10 – D211] 


NÓ  Rogha B: Saothiúlacht na Gaeilge 1: Amhráin na Gaeilge (Máire Ní Choilm) 

[Dé Céadaoin 12.10 – ionad le socrú; féach ar chlár na bhfógraí]


GAE 203: Foinn agus Filíocht 1:  Filíocht an 17ú hAois Déag (Dr Uáitéar Mac Gearailt) [Déardaoin 12.10, D211]
Ábhar an chúrsa: Pléitear an cúlra liteartha agus stairiúil. Tráchtar ar shaol agus ar shaothar na bhfilí i Ré na Nua-Ghaeilge moiche. Déantar staidéar ar roinnt dánta molta traidisiúnta ó thús an 17ú haois. Déantar staidéar ar leith ar fhilíocht pholaitiúil na haoise mar léiriú ar dhearcadh na bhfilí agus na nGael san am. 
Téacsanna: Breandán Ó Buachalla et al (eag.) Nua-Dhuanaire 1

L.M. Ó Cuileáin An Saol in Éirinn
David Greene, Fergus Kelly (eag.) Irish Bardic Poetry 

Cecile O'Rahilly Five Seventeenth-Century Political Poems

 J. Caerwyn Williams agus Máirín Ní Mhuiríosa Traidisiún Liteartha na nGael
GAE 204 Seánraí na Gaeilge  An Fhiannaíocht (Dr Róisín Ní Ghairbhí) [Dé hAoine 12.10pm – D211]
Ábhar an chúrsa:

Scrúdú ar an litríocht a bhaineann le Fionn agus na Fianna.

Téacs: An Tóraíocht le Colmán Ó Raghallaigh AGUS Leabhrán Ranga

SEIMEASTAR 2

GAE 206 An Nualitríocht 4: (Dr Ríóna Ní Fhrighil) 

An Fhilíocht Chomhaimseartha [Dé Luain 4.10 – D211 ]     
Ábhar an chúrsa: Filíocht chomhaimseartha na Gaeilge

Téacsanna: Máirín Nic Eoin Gaolta Gairide (2000) 

Michael Davitt Freacnair Mhearcair: Oomph of Quicksilver, Rogha Dánta (2000), Selected Poems/ Rogha Dánta (1987)

Nuala Ní Dhomhnaill Cead Aighnis (1998), Pharaoh’s Daughter (1990), Rogha Dánta (1988)

Cathal Ó Searcaigh An Bealach ’na Bhaile (1993), Out in the Open (1997)

GAE 207 Scéalta agus Scannáin 1: Litríocht na hImirce (Dr Máirín Nic Eoin) [Dé Céadaoin  12.10pm – D211]

Téama lárnach i nualitríocht na Gaeilge is ea téama na himirce agus is é cuspóir an chúrsa seo ná léargas sin na litríochta ar an ábhar a mhionchíoradh. Léifear saothair éagsúla a fhéachann ar ghnéithe éagsúla de scéal na himirce trí shúile phobal na Gaeilge agus na Gaeltachta: gearrscéalta, dánta agus amhráin, agus sleachta as dírbheathaisnéisí agus úrscéalta. 

Téacs lárnach: Aisling Ní Dhonnchadha & Máirín Nic Eoin (eag.) Ar an gCoigríoch: Díolaim Litríochta ar Scéal na hImirce (2008).  
GAE 208 Foinn agus Filíocht 2: Filí agus Filíocht san Ochtú hAois Déag (Éanna Mac Cába ) [Déardaoin 12.10 – D211] 

Ábhar an chúrsa: Pléifear saol agus saothar fileata le beirt d’fhilí na haoise seo agus rianófar cuid de théamaí a gcuid filíochta i ndánta le filí éagsúla eile freisin. Clúdófar sa chúrsa cineál, ábhar agus mianach na filíochta; cúraimí an fhile; an fhilíocht agus an éigse i gcomhthéacs shaol na linne agus an traidisiúin. Féachfar ar nithe ábhartha mar an cúlra liteartha, intleachtúil, sóisialta agus polaitiúil; tuiscintí lárnacha san fhilíocht; athmhúnlú an traidisiúin liteartha; bisiúlacht agus cruthaitheacht na bhfilí. 

Téacsanna: J.E. Williams & Máirín Ní Mhuiríosa Traidisiún Liteartha na nGael, lgh.251-95. 

GAE 209 Seánraí na Gaeilge 2: Cín Lae Amhlaoibh agus Éire a linne (Dr. Deirdre Nic Mhathúna)  [Dé hAoine 12.10 – D211]

 ]
Ábhar an Chúrsa:

D’fhág Amhlaoibh Ó Súilleabháin cuntas pearsanta luachmhar againn nuair a scríobh sé dialann idir na blianta 1827-1835. Déanfar anailís liteartha ar an téacs neamhchoitianta seo agus pléifear an léargas a thugann an t-údar air féin agus ar an saol mórthimpeall air in Éirinn sna blianta beaga roimh an nGorta.  

Croíthéacs:  Tomás de Bhaldraithe, Cín Lae Amhlaoibh, An Clóchomhar, 1970
Seimineáir Theanga:

GAE 212 Labhairt agus Scríobh na Gaeilge: Foireann na Roinne

Ábhar an Chúrsa Teanga: Tógtar ar an mbonn a leagtar síos sa chéad bhliain le go mbeidh sé ar chumas na mac léinn an teanga a labhairt níos saoráidí fós mar theanga chaidrimh agus léinn agus í a chur ag obair go paiteanta agus a úsáid gan stró mar theanga a ngairme. Déantar leathnú ar an stór focal agus cuirtear leis an líofacht trí mheán na cainte agus na scríbhneoireachta. Féachtar le cruinneas a bhaint amach i dtaca le gramadach agus litriú na Gaeilge.

Obair na bliana: Seimineár amháin in aghaidh na seachtaine a bhíonn i gceist. Tugtar obair scríofa (aistí, aistriúcháin, achoimrí agus cleachtaí gramadaí agus foclóra) do mhic léinn gach seachtain agus bítear ag súil go ndéanfaidh siad cleachtadh rialta i labhairt na Gaeilge agus go nglacfaidh siad páirt ghníomhach in obair na seimineár. Tá ceachtanna agus cluichí ar MOODLE.

Téacsanna: Cruinnscríobh na Gaeilge; foclóirí. Ba cheart léamh/féachaint rialta a dhéanamh ar na meáin Ghaeilge.

Spraoi agus Scléip

Glactar leis go mbainfidh mic léinn atá ag gabháil don Ghaeilge mar ábhar acadúil úsáid as an nGaeilge mar theanga shóisialta go rialta taobh istigh agus taobh amuigh den Choláiste. Moltar do mhic léinn an teanga a chleachtadh chomh minic agus is féidir sna suímh chumarsáide seo a leanas:

· Campas Dátheangach é campas Choláiste Phádraig le fada an lá

· Le linn imeachtaí sa Seomra Caidrimh

· Le hoifigigh Chomhaltas na Mac Léinn –Oifigeach na Gaeilge

· Le mic léinn ó Choláistí eile – bí ag faire amach d’imeachtaí an chlub oíche SULT nó féach sa suíomh gréasáin www.clubsult.com nó d’imeachtaí san Ionad Gaelchultúir, Leibhéal 2, Foirgneamh Filmbase, an Chuarshráid, Barra an Teampaill www.gaelchultúr.com. 

· Club Chonradh na Gaeilge, 6 Sráid Fhearchair – imeachtaí sóisialta agus ceoil. Timpeall an chúinne ó Fhaiche Stiabhna
· An tOireachtas: Fógraí sna léachtaí
· Drámaí Gaeilge: Fógraí rialta
Ná fan go dtí an tseachtain roimh an scrúdú cainte!

Acmhainní 

· Nuachtáin Ghaeilge le fáil ar an gcampas agus sa siopa nuachtán trasna an bhóthair. (an conradh nua le socrú) 

· www.beo.ie - ríomhiris mhíosúil agus áis den scoth don mhac léinn Gaeilge 

· Raidió na Gaeltachta www.rnag.ie 93fm – nuacht ar maidin

· Raidió na Life 106

· TG4 www.tg4.ie, cláracha a chailleann tú le fáil ar an idirlíon

· www.acmhainn.ie - foinse foclóra agus téarmaíochta
· www.focal.ie 

SCRÚDÚ AN DARA BLIAIN

Scrúdaítear ábhar na gcúrsaí G201-4 ag deireadh an Chéad Seimeastair (Páipéar 2). Scrúdaítear ábhar na gcúrsaí G205-8 ag deireadh an Dara Seimeastar trí dhá pháipéar scrúdaithe (Páipéar 1:  Teanga agus Páipéar 3: Litríocht) agus trí Scrúdú Cainte.

Is mar seo a dháiltear na marcanna don Chúrsa trí chéile:

Páipéar 1:
400 marc

Páipéar 2:
200 marc

Páipéar 3:
200 marc

Scrúdú Cainte
200 marc

Móriomlán: 1000 marc   

Mic léinn Erasmus: Déantar socrú ar leith maidir le hobair an dara seimeastar le mic léinn a théann thar lear sa dara seimeastar ar chúrsa Erasmus. An t-eolas ar fad ar fáil ón Stiúrthóir bliana i mí na Samhna. 

Tá an t-eolas sa leabhrán seo ann mar threoir do mhic léinn an dara bliain agus ní féidir glacadh leis mar chonradh idir an Coláiste agus mac léinn nó an tríú duine ar bith. Tharlódh go ndéanfaí athruithe ar chúrsaí ó am go ham agus ba chóir do mhic léinn an t-eolas a cheistiú má bhíonn amhras orthu.

Tuilleadh eolais ó fhoireann Roinn na Gaeilge.

Dr. Róisín Ní Ghairbhí 

Oifig le deimhniú Fón: 2304

Ríomhphost: Róisín.Nighairbhi@spd.dcu.ie
Má bhíonn aon imní ort faoi ghné ar bith den chúrsa nó de shaol an choláiste nó má tá fonn ort ort aon ní a bhainean leis an gcúrsa a phlé tá fáilte romhat teacht chun cainte liom.

Coimeád súil ar shuíomh na Roinne, ar chlár na bhfógraí agus ar MOODLE.

 Ábhar an chúrsa:


Déanfar staidéar ar chúlra, stair agus éabhlóid na litríochta do pháistí sa Ghaeilge le céad bliain anuas sa chúrsa acadúil seo. Pléifear ceisteanna cultúrtha, idé-eolaíocha, teanga agus teagaisc i gcomhthéacs na litríochta do pháistí le linn an chúrsa seo.  





Leabharliosta:


Jenkinson, Biddy agus Ríbó, An Bhanríon Bess agus Gusaí Gaimbín (Coiscéim, 2007).


Ó Raghallaigh, Colmán, An Táin (Cló Mhaigh Eo, 2006).


Ó Sandair, Cathal, Réics Carló Ar Oileán Mhanann (An Gúm, 1984).





Ábhar an chúrsa: Déanfar rianadh ar insintí ar an taisteal i litríocht


na Gaeilge ón 18ú haois go dtí an lá atá inniu ann. Pléifear saothar na bhfilí a fuair oiliúint san Eoraip agus ar scríbhneoireacht ar thaisteal an lae inniu. Taispéanfar cuid de chláracha taistil TG4 mar chuid den chúrsa. 





Téacs: An Bóthar go Santiago le Mícheál de Barra, Cois Life, 2007.





Sa chúrsa seo gheofar eolas ar na príomhthéacsanna agus ar na príomhcheisteanna a bhaineann le hamhráin na Gaeilge.


Téacs: le socrú

